
SOALAN-SOALAN LISAN 
MESYUARAT KEDUA TAHUN KETIGA 

DEWAN NEGERI YANG KELIMA BELAS PERAK DARUL RIDZUAN 
 

PERSIDANGAN KEDUA 
10 SEPTEMBER 2025 (RABU) 

 
1. YB ENCIK RAHIM BIN ISMAIL (CHANGKAT JERING) 

 
Apakah langkah yang diambil oleh Kerajaan Negeri, khususnya pihak berkuasa 
berkaitan, dalam menangani rungutan orang ramai berhubung kes tertunggak di 
Mahkamah Syariah, khususnya kes perceraian yang memakan masa yang 
bertahun-tahun untuk diselesaikan?  
 
Apakah inisiatif atau pelan tindakan yang dirancang bagi mempercepatkan proses 
dan mengurangkankan beban kes tertunggak? 
 

2. YB ENCIK CHAW KAM FOON (MENGLEMBU) 
 
TAHUN MELAWAT MALAYSIA 2026 
 
i. Sila nyatakan strategi strategi/persediaan Kerajaan Negeri secara keseluruhan 

dalam usaha mempromosi Tahun Melawat Malaysia 2026 yang akan datang? 
 

ii. Adakah program yang bakal dijalankan pada tahun 2026 akan menglibatkan 
kerjasama dengan Pusat Khidmat DUN untuk mempromosikan kawasan 
masing-masing? 

 
3. YB ENCIK MUHAMMAD FAISAL BIN ABDUL RAHMAN (TRONG) 

 
Dalam RMK-12, beberapa projek tebatan banjir di Perak yang melibatkan 
pembinaan kolam takungan, naik taraf sistem perparitan, serta pemulihan sungai 
di kawasan risiko tinggi masih belum siap sepenuhnya atau tidak dilaksanakan. 
 
Boleh kerajaan nyatakan status sebenar projek-projek RMK-12 tersebut, dan 
adakah kelewatan atau kegagalan ini menjadi faktor mengapa peruntukan RMK-
13 hanya difokuskan kepada kawasan tertentu sahaja? 
 

4. YB PUAN WONG CHAI YI (SIMPANG PULAI) 
 

Pemprosesan Sisa Elektrik dan Elektronik 
 

i. Senaraikan operasi penguatkuasaan ke atas kilang memproses sisa elektrik 
dan elektronik (e-waste) secara haram mengikut daerah, lokasi, premis-
premis dan hasil penguatkuasaan tersebut. 

ii. Terangkan mekanisme pemantauan berterusan yang berkesan agar sektor 
pengurusan sisa buangan berjadual dikawal 

iii. Apakah usaha Kerajaan Negeri dalam menangani pengurusan sisa buangan 
berjadual dalam jangka masa panjang? 

5. YB ENCIK MOHAMAD AMIN BIN ROSLAN (PENGKALAN HULU) 
 
JUMLAH PELAJAR TERCICIR 
 
Mohon kerajaan negeri laporkan perkembangan terkini jumlah pelajar tercicir 
setakat tahun 2025, termasuk keberkesanan program seperti Jaulah 
ABC,Outreach Murid Cicir, Ziarah Cakna dan Red Flag Risiko Cicir (RFRC) dalam 
mengurangkan angka tersebut, serta sasaran tahunan untuk mencapai sifar 
keciciran? 
 
1. Daripada keseluruhan pelajar yang tercicir, berapa ramai yang telah berjaya 
dikembalikan ke sekolah melalui program intervensi tersebut, mengikut pecahan 
daerah, peringkat sekolah (rendah/menengah) dan faktor keciciran?Adakah 
kerajaan negeri mempunyai mekanisme pemantauan selepas mereka kembali 
bersekolah untuk memastikan mereka kekal dalam sistem pendidikan? 
 
2. Apakah langkah strategik yang akan diambil oleh kerajaan negeri untuk 
menangani dua faktor terbesar keciciran:pembuangan sekolah dan tidak berminat 
ke sekolah , termasuk kemungkinan menambah baik kurikulum, kaedah 
pengajaran, atau menyediakan laluan pendidikan alternatif seperti TVET dan 
pembelajaran fleksibel bagi pelajar berisiko tinggi? 

 
6. YB DR. MOHAMAD YUSRI BIN BAKIR (AYER KUNING) 

 
Membasmi atau menoktahkan Kemiskinan merupakan antara agenda utama 
dibawah kerajaan Madani malah kerajaan Negeri Perak. 
 
1 - Apakah bentuk usaha baharu atau pembaharuan yang telah dilaksanakan atau 
sedang dirangka oleh Kerajaan Negeri Perak dalam membasmi kemiskinan? 
 
2 - Adakah Usaha yang dibuat menemui kejayaan atau diterima baik oleh rakyat? 
 
3 - Adakah Ayer Kuning turut menerima manfaat ini? 
 

7. YB PUAN THULSI THIVANI A/P MANOGARAN (BUNTONG) 
 
Sekuriti makanan merupakan antara tunjang utama Pelan Perak Sejahtera 2030 
dan kemajuan teknologi dalam bidang pertanian adalah faktor penting dalam 
meningkatkan mutu dan hasil pertanian. Apakah perancangan Kerajaan Negeri 
dalam memastikan hasil pertanian negeri dapat dilipatkaligandakan samada dari 
segi hasil mahupun kualiti supaya dapat dieksport untuk meningkatkan hasil 
pendapatan Negeri Perak?  
 

8. YB KAPT(B) DATO' MOHD NAJMUDDIN BIN ELIAS (BATU KURAU) 
 
Apakah langkah-langkah roaktif pihak bertanggungjawab tentang isu kerosakan 
rumah di ppr Kamunting Lestari? 

9. YB ENCIK ZAFARULAZHAN BIN ZAN (KAMPONG GAJAH) 
 
Apakah inisiatif Kerajaan Negeri bagi mengekalkan bakat tempatan yang 
cemerlang supaya tidak berhijrah ke negeri lain atau luar negara? 
 

10. YB PUAN WASANTHEE A/P SINNASAMY (HUTAN MELINTANG) 
 
Infrastruktur telekomunikasi dan capaian digital  
 
Apakah pelan jangka pendek dan panjang kerajaan negeri dalam memperkukuh 
pencawang serta liputan internet di DUN Hutan Melintang? Berapakah peratusan 
kawasan yang telah dicapai oleh rangkaian digital ketika ini, dan adakah 
perluasan menyeluruh dirancang? 

 
11. YB ENCIK NGA KOR MING (KEPAYANG) 

 
Hartanah dan Perumahan  
 
1. Sektor hartanah & perumahan selalu dikaitkan dengan pertumbuhan 

ekonomi. Sila nyatakan tempoh masa yang diperlukan oleh Pejabat Tanah 
dan Galian untuk proses pindahmilik bagi transaksi jual-beli dari perserahan 
sehingga kutipan dokumen hakmilik 
 

2. Apakah usaha yang diambil oleh Kerajaan Negeri dalam mempercepatkan 
proses pindahmilik? 
 

3. Bagaimana pelaksanaan e-Tanah mampu memendekkan proses 
pindahmilik? 

 
12. YB ENCIK MOHAMAD FAKHRUDDIN BIN ABDUL AZIZ (KAMUNTING) 

 
Banjir di Kg jana Baru, Kampung Jana Sambungan dan Kg Expo. 
 
Apakah jangka panjang dan jangka pendek untuk menangani masaalah banjir 
yang masih berlaku di kampung di atas?   

 
13. YB ENCIK GOH SEE HUA (PASIR PINJI) 

 
Mohon YB Exco Infrastruktur, Tenaga, Air Dan Pengangkutan Awam untuk 
menjawab AES dan AWAS.  
 

a) Berapa bilangan AES dan AWAS di dalam kawasan Perak? 
 

b) Berapa bilangan kompaun yang dikeluarkan oleh JPJ pada tahun 2022, 2023 
dan 2024 JPJ dan pecahan bilangan kompaun setiap AES di Perak? 

 
c) Adakah pemasangan 2 AES di Terowong Menora berjaya mengurangkan 

bilangan kejadian kemalangan dan berapa kompaun yang dikeluarkan 
sehingga kini?  

14. YB ENCIK ONG BOON PIOW (BERCHAM) 
 

Tentang KIGIP, LuMIC dan AHTV 
 
a) Sila jelaskan apakah manfaat yang kini sedang dirasai oleh pihak Kerajaan 

Negeri, pelabur dan rakyat atas projek mega ini? 
 

b) Sila jelaskan apakah kesan 3 projek mega ini,boleh merangsang ekonomi 
kawasan sekitar termasuk Ipoh, Teluk Intan,Kampar, Batu Gajah dan Taiping? 
 

c) Sila jelaskan dimanakah agensi, OSC atau jabatan yang boleh menjadi 
rujukan, untuk pelabur tempatan dan asing yang berminat atas projek mega 
ini? 

 
 

15. YB ENCIK SALLEHUDDIN BIN ABDULLAH (SELINSING) 
 
Apakah langkah-langkah strategik yang sedang dan akan diambil oleh Kerajaan 
Negeri Perak dalam menangani peningkatan kes HIV, khususnya yang berpunca 
daripada hubungan seks songsang lelaki dengan lelaki (MSM), memandangkan 
data Kementerian Kesihatan Malaysia menunjukkan kumpulan MSM merupakan 
penyumbang terbesar kes baharu HIV di negara ini? 

 
16. YB DATO’ SHAHRUL ZAMAN BIN YAHYA (RUNGKUP) 

 
Pelan Perak Sejahtera 2030 sejak diperkenalkan pada tahun 2021 telah 
berkembang daripada 6 agenda asal kepada 9 agenda, dengan pelaksanaan 
projek-projek utama, pengenalan dashboard pemantauan, serta proses ulasan 
separuh penggal. 
 
Bagi tahun 2025, dilaporkan 108 projek sedang dilaksanakan secara aktif, 127 
projek baharu berada dalam perancangan, dan tumpuan turut diberikan kepada 
pembangunan ekonomi hijau, biru, dan digital. Bolehkah pihak kerajaan negeri 
menyatakan secara terperinci: 
 
1. Apakah kemajuan signifikan yang telah dicapai setakat ini bagi projek-projek 
tersebut? 
 
2. Bagaimanakah tumpuan kepada ekonomi hijau, biru, dan digital ini akan 
memberi manfaat secara langsung kepada rakyat di kawasan luar bandar seperti 
di dun Rungkup? 
 
3. Apakah perancangan atau inisiatif yang sedang diatur bagi memastikan rakyat 
di semua daerah terus mendapat maklumat yang jelas dan terkini mengenai 
kemajuan, pencapaian, serta projek-projek di bawah pelan tersebut? 

17. YB ENCIK AHMAD BIN MAN (KUALA SEPETANG) 
 
Apaka inisiatif strategik yang dirancang oleh Kerajaan Negeri bagi memperkasa 
peniaga kecil di tepi jalan di Dun Kuala Sepetang, termasuk aspek bantuan modal, 
bimbingan keusahawanan, serta usaha menyusun semula lokasi perniagaan 
mereka ke kawasan yang lebih teratur, selamat dan berpotensi tinggi dari segi 
tarikan pelanggan? 
 

18. YB PUAN NORHASLINDA BINTI ZAKARIA (PANGKOR) 
 
Di Pulau Pangkor tiada kawalan kemasukan kereta dan motosikal luar ke Pulau 
Pangkor yang mana ia bebas dibawa masuk melalui perkhidmatan Roro atau feri 
kargo. Difahamkan pihak berkuasa ada melakukan libat urus tentang kemasukan 
kenderaan luar ke Pulau Pangkor. Saya ingin tahu berapakah jumlah kemasukan 
kenderaan luar ke Pulau Pangkor di dalam data tersebut sejak tahun 2023 hingga 
kini.? 
 

19. YB PUAN BAVANI A/P VERAIAH (MALIM NAWAR) 
 

Program peningkatan Kemahiran Tenaga Kerja Tempatan (selaras RMK13) 
 
a. Apakah program latihan kemahiran yang ditawarkan kepada belia di negeri 

Perak bagi memenuhi keperluan industri masa depan? 
 

b. Apakah langkah-langkah yang diambil oleh kerajaan negeri untuk 
bekerjasama dengan institusi TVET, kolej, dan universiti di Perak untuk 
melahirkan tenaga kerja berkemahiran tinggi? 
 

c. Nyatakan rakan strategik TVET di daerah Kampar dan bilangan peserta yang 
berjaya yang berjaya menyertai program ini dalam tempoh tahun 2023-2024 ? 

 
20. YB ENCIK AZIZI BIN MOHAMED RIDZUWAN (LUBOK MERBAU) 

 
Apakah perkembangan projek-projek Sejati Madani yang telah dilaksanakan di 
seluruh Perak? Dan sejauh manakah projek ini berjaya memberi impak positif 
terhadap ekonomi rakyat, khususnya di DUN Lubok Merbau? 
 

21. YB DATO' ZAINOL FADZI BIN PAHARUDIN (SUNGAI MANIK) 
 
Apakah status Projek Menaiktaraf Sistem Saliran Pengairan Sungai Manik, Fasa 
2, Daerah Hilir Perak, Perak Darul Ridzuan. No Kontrak : 
JPS/P/PK/BPSP/10/2019 yang dijadualkan bermula pada 17/12/2020 dan 
sepatutnya siap pada 16/12/2022?  

 
22. YB DATO' SHAHRUL ZAMAN BIN YAHYA (RUNGKUP) 
 

Telah sekalian lama kita melihat penduduk kampung khususnya dengan 
permasalahan kera yang berleluasa memasuki dan merosakan rumah dan harta 
benda yang menyulitkan para penduduk kampung. seringkali keluar 
meninggalkan rumah beberapa hari, tatkala pulang pasti berlaku pencerobohan 

haiwan liar ini. Ini memberikan kesan kepada fizikal dan pastinya kepada psikologi 
tuan rumah. Adakah Kerajaan Negeri bercadang utk menyediakan perangkap 
kera utk setiap kampung ? 
 

23. YB ENCIK ROSLI BIN ABD RAHMAN (PASIR PANJANG) 
 
a) Berapakah bilangan Sekolah Harian Kerajaan (Rendah dan Menengah) yang 

menawarkan pendidikan khas di Daerah Manjung? 
 

b) Berapakah jumlah pelajar yang sedang mengikuti pendidikan khas (menengah 
dan rendah) di sekolah-sekolah harian di Daerah Manjung? 

 
24. YB ENCIK BERHANUDIN BIN AHMAD (MANONG ) 

 
Pengurusan Sampah dan Sisa Pepejal yang baik sangat penting untuk kesihatan 
awam, alam sekitar dan pembangunan mampan sesebuah negara dan komuniti. 
Akta Pengurusan Sisa Pepejal dan Pembersihan Awam (Akta 672) telah digubal 
untuk mengawal selia pengurusan sisa pepejal dan perkhidmatan pembersihan 
awam secara sistematik, cekap dan mesra alam. Adakah negeri Perak 
menerimapakai Akta 672 tersebut? 

 
a) Adakah kontraktor yang telah dilantik oleh PBT khususnya di daerah Kuala 

Kangsar tidak mempunyai keupayaan kewangan yang kukuh iaitu kurang 
modal untuk menyediakan bilangan lori sampah yang cukup? Menyebabkan 
jadual kutipan sampah tidak berjalan dengan baik. 
 

b) Adakah kerajaan bercadang untuk memperluaskan pengurusan pungutan 
sampah ke kawasan-kawasan kampung yang memerlukan? 

 
25. YB ENCIK NGA KOR MING (KEPAYANG) 

 
PELABURAN  
 
a) Berapakah bilangan peluang pekerjaan yang telah diwujudkan hasil 

pelaburan domestic dan antarabangsa sejak tahun 2024, dan apakah 
peratusan yang diisi oleh anak tempatan? 

 
b) Apakah usaha Kerajaan Negeri dalam menarik lebih ramai pelabur ke Negeri 

Perak? 
 
c) Berbanding dengan pelaburan oleh syarikat bertaraf antarabangsa yang 

mempunyai kekuatan sumber, apakah usaha yang diambil oleh Kerajaan 
Negeri dalam membantu pelaburan syarikat tempatan mengekalkan daya 
saing? 

 
26. YB DR NAJIHATUSSALEHAH BINTI AHMAD (BOTA) 

 
Bagaimanakah kerajaan negeri memperluas penglibatan wanita dalam 
kepimpinan komuniti dan dasar awam? 

Adakah latihan kepimpinan disediakan kepada wanita muda dan aktivis komuniti 
dari pelbagai latar belakang? 
 
Berapa ramaikah wanita yang dilantik dalam JPKK,PBT ,atau pun dalam GLC. 
Mohon penjelasan.  
 

27. YB ENCIK JASON NG THIEN YEONG (ASTAKA) 
 
Apakah inisiatif dan insentif yang ditawarkan oleh Kerajaan untuk membantu 
pekerja belia yang tidak mempunyai sijil untuk memperolehi kelayakan seperti sijil 
professional, diploma dan lain-lain supaya golongan belia ini mempunyai peluang 
perkembangan karier yang lebih baik? 
 
 

28. YB DR ABDUL AZIZ BIN BARI (TEBING TINGGI) 
 
SIKAP PEMANDU MALAS 

 
Pusat Khidmat Dun Tebing Tinggi sering menerima laporan yang tidak 
menyenangkan daripada sikap pemandu malas. Seperti yang kita sedia maklum, 
syarikat-syarikat penyedia perkhidmatan pengangkutan wajib mempunyai depoh 
simpanan bagi menyimpan kederaan mereka selepas waktu operasi. Seperti yang 
dimaklumkan awal tadi pemandu-pemandu malas ini meletakkan kenderaan berat 
kerja mereka di dalam kawasan penduduk bagi memudahkan mereka untuk 
pulang ke rumah. perkara seperti ini banyak membawa implikasi buruk serta 
bahaya terhadap penduduk. antara iplikasi buruk yang terjadi adalah kenderaan 
berat ini merosakkan infrastruktur awam hingga melibatkan kos yang besar serta 
waktu yang lama untuk membuat kerja-kerja pembaikan. 
 
soalan:- 
 
a. Adakah pihak penguatkuasaan peka terhadap masalah ini?. 
 
b. Adakah impak dari peruntukan undang-undang yang sediada cukup untuk 

membuat pihak pemandu dan pihak syarikat lebih bertanggungjawab terhadap 
aset peribadi mereka?. 

 
c. Siapakah yang harus bertanggungjawab untuk membiayai kos-kos pembaikan  

aset-aset infrastruktur awam yang telah rosak ini? 
 

29. YB ENCIK ROSLI BIN ABD RAHMAN (PASIR PANJANG) 
 
Apakah langkah-langkah yang diambil oleh Kerajaan Negeri untuk menjamin 
pembangunan Ekonomi BIru di Perak benar-benar memberi impak positif kepada 
komuniti persisiran pantai, nelayan tradisional dan industri kecil berkaitan? 
 
Sejauh manakah kejayaan langkah-langkah dan pendekatan yang diambil? 

30. YB ENCIK MOHAMAD HUSAIRI BIN ARIFFIN (KENERING) 
 
SOP NREE 
 
Apakah garis panduan Kerajaan Negeri dalam memastikan perlombongan 
NR‑REE dijalankan secara bertanggungjawab dan memberi pulangan ekonomi 
tanpa merosakkan alam sekitar? 
 

31. YB ENCIK TIW TEE SIANG (TRONOH) 
 
Nyatakan jumlah aduan berkenaan kacau ganggu lembu dan kerbau di negeri 
Perak. 
 
Nyatakan jumlah aduan berkenaan kacau ganggu lembu dan kerbau di kawasan 
DUN Tronoh. 
 
Nyatakan tindakan yang telah diambil oleh pihak yang berkenaan khususnya di 
kawasan DUN Tronoh. 

 
32. YB CIK JENNY CHOY TSI JEN (CANNING) 

 
Golongan Miskin Tegar di Perak  
 
i) Berapa ramaikah golongan miskin tegar di Perak yang telah berjaya 

ditamatkan kemiskinan bagi tahun 2025? 
 
ii) Berapakah baki golongan miskin tegar sehingga bulan Ogos 2025 mengikut 

kawasan DUN di Negeri Perak? 
 
iii) Apakah bantuan yang diberikan Kerajaan Negeri bagi menyelesaikan baki 

golongan miskin tegar ini? 
 

33. YB DATO' ZAINOL FADZI BIN PAHARUDIN (SUNGAI MANIK) 
 
Apakah tindakan Kerajaan dalam menangani isu penanaman lain yg dibuat atas 
tanah bendang/sawah padi? 
 
a) Berapakah keluasan sawah yang telah berubah kepada tanaman lain? 

 

b) ⁠Adakah pemilik akan diambil tindakan dan bagaimankah pula tanah sawah 
yang telah dibuat penempatan baru seperti jualan tanah lot tapak rumah tanpa 
tukar syarat tanah? 

 
34. YB PUAN WONG MAY ING (PANTAI REMIS) 

 
Apakah strategi dan langkah khusus yang telah atau akan dirangka oleh Kerajaan 

Negeri Perak sempena Tahun Melawat Malaysia 2026 bagi meningkatkan sektor 

pelancongan negeri dan menarik lebih ramai pelancong domestik serta 

antarabangsa? 

35. YB PUAN SALINA BINTI SAMSUDIN (BEHRANG) 
 
Apakah langkah Kerajaan Negeri untuk menghubungkan aset sedia ada di 
kawasan Behrang, khususnya Kolej Vokasional, GiatMARA, Politeknik dan 
Universiti Pendidikan Sultan Idris, dengan industri automotif yang beroperasi di 
sekitar daerah ini, bagi merangsang pertumbuhan ekonomi tempatan dan 
menyediakan peluang pekerjaan yang lebih baik untuk penduduk setempat? 
 

36. YB DATO' ABDUL YUNUS BIN JAMAHRI (KUALA KURAU) 
 
Dua tragedi kemalangan jalanraya yang amat dasyat telah berlaku di Teluk Intan 
dan Gerik pada tahun ini yang telah mengorbankan 24 jiwa yang tidak berdosa 
dalam 2 kejadian tersebut akibat kelemahan dan kecuaian pihak lain. Susulan 
kejadian tersebut apakah usaha yang telah dilaksanakan dan perancangan 
jangka panjang oleh pihak kerajaan bagi menghindari kejadian tersebut daripada 
berulang kembali. 
 

37. YB  ENCIK MOHD HAFEZ BIN SABRI (MANJOI) 
 
TAPAK MELETAK KENDERAAN KERETA DI MASJID AL-HIDAYAH RPT BT 10, 
CHEMOR. 
 
(a) Apakah usaha kerajaan bagi membolehkan masjid diatas menggunakan lot 

tanah 364213 Mukim Hulu Kinta sebagai tapak meletak kenderaan kereta 
kerana sehingga sekarang masjid tersebut masih tiada tempat meletak 
kereta? 
 

(b) Adakah pihak kerajaan bercadang untuk membangunkan Sekolah Agama 
Rakyat di tanah lot tersebut? 

 

(c) Apakah usaha kerajaan bagi membolehkan tanah lot tersebut dapat 
digunakan bersama bagi tempat meletak kereta dan Sekolah Agama Rakyat? 

 
38. YB ENCIK ONG SENG GUAN (POKOK ASSAM) 
 

Berkaitan dengan program pendidikan komuniti di kawasan pentadbiran Majlis 
Perbandaran Taiping (MPT), di mana kesedaran masyarakat terhadap isu 
kebersihan, penjagaan alam sekitar, dan keselamatan awam dilihat masih kurang 
memuaskan, mohon penjelasan: 
 
Apakah program pendidikan komuniti yang sedang dan akan dilaksanakan oleh 
MPT bagi meningkatkan kesedaran awam tentang kebersihan, kitar semula, dan 
pemeliharaan alam sekitar? 
 
Adakah MPT akan menjalinkan kerjasama strategik dengan sekolah, persatuan 
penduduk, dan pertubuhan bukan kerajaan (NGO) untuk melaksanakan program 
kesedaran ini secara berterusan? 

Apakah kaedah pemantauan keberkesanan program-program pendidikan 
komuniti tersebut agar impaknya dapat diukur dan ditambah baik dari semasa ke 
semasa? 
 

39. YB ENCIK KHALIL BIN YAHAYA (KUBU GAJAH) 
 

Apakah pelan Kerajaan Negeri bagi memperkukuh prestasi kewangan syarikat 
berkaitan kerajaan (GLC) agar tidak terus bergantung kepada suntikan modal 
kerajaan? 
 
Apakah petunjuk prestasi utama (KPI) kewangan yang diwajibkan untuk dicapai 
oleh setiap GLC? 
 
Apakah tindakan yang akan diambil oleh Kerajaan Negeri terhadap GLC yang 
gagal mencapai KPI tersebut? 
 

 


